
A chathaoirligh, a Sheanadóirí, a Theachtaí Dála, a Sheanadóirí, a chomhchainteoirí, ‘s a 

dhaoine uaisle, is mise Ellie Ní Bhuachalla agus is as Coláiste Áth an Chóiste dom. Is mór an 

phribhléid dom deis a fháil labhairt libh inniu ar an ábhar “Neodracht na hÉireann” . Gan aon 

agó, is coincheap casta í an neodracht. I m’aigne, is smaoineamh éagsúla iad neodracht 

mhorálta agus an neodracht mhíleata. Nuair a iarradh orm labhairt os bhur gcomhair inniu 

bhuail cúpla smaoineamh mé láithreach bonn mar níl le déanamh ach sracfhéachaint a 

thabhairt ar an nuacht agus bíonn na ceannteidil ag scréacháil faoin gceist seo. Áfach an bhfuil 

an neodracht atá i bhfeidhm sa tír seo mar Chuspóir Polaitíochta Reatha nó mar Phrionsabal 

Neamh Inchoimhthithe? 

 

Tá a fhios ag formhór na ndaoine sa seomra seo cad atá ceart agus cad atá mícheart. I gcás 

formhór na gcoimhlintí tá sé rí-soiléir do chách cé atá ina ionsaitheoir agus cé atá ina íospartach 

neamhchiontach. Mar is eol daoibh go léir, tá clú agus cáil ar an tír seo as ucht ár neodrachta. 

Coinníonn Éire beartas neodrachta míleata arb é is príomhthréith dó neamhchomhaltas de 

comhghuaillíochtaí míleata agus neamh-rannpháirtíocht i gcomhshocruithe cosanta.  Cé go 

bhfuilimid neodrach maidir lenár míleata, ní gá dúinn a bheith tostach agus neodrach ar 

léibhéal mh 

morálta. Nuair a bhris an Dara Cogadh Domhanda amach, ghlac Éamonn de Valera, Taoiseach 

an ama, agus a rialtas, stádas na neodrachta le linn na coimhlinte sin. Ach is mór idir inniu agus 

inné. San aonú haois is fiche, tá eacnamaíocht na tíre seo fite fuaite leis an Eoraip ar shlite nach 

raibh i gceist i lár na fichiú haoise. Cuimhnímis ar an bhfíric go bhfuil an euro mar airgeadra na 

tíre againn anois, agus go bhfuil dlí na hEorpa mar chuid lárnach dár gcóras dlí agus cirt chomh 

maith.  

 

Pé scéal é, mar thoradh ar neodracht na hÉireann, is féidir lenár gceannairí, os mo chomhair 

inniu, luachanna na síochánna a chur chun cinn mar breathnaítear orainn mar thír chothrom 

and iontaofa. Ar leibhéal níos pearsanta, is féidir lenár saoránaigh saol sábháilte a chaitheamh 

gan bhagairt toisc go bhfuil gaol maith deas againn leis na náisiúin eile, buíochas le Dia. In ionad 

deilghilt a chruthú lenár gcomharsana san Eoraip táim bródúil go bhfuilimid ag bogadh i dtreo 

dearfach de bharr an pholasaí neodrachta atá i bhfeidhm againn thar ama. Ach cad é an cuspóir 

polaitíochta reatha? Is é an cuspóir atá i bhfeidhm ón ár rialtas ná sábháilteacht ár náisiún agus 

ár sibhialtaigh. Conas is féidir linn an cuspóir seo a bhaint amach? Mar tír bheag, ní dóigh liom 

go mbeimid in ann sinn féin a chosaint choíche trí oibríocht mhíleata. Lenár seasamh neodrach 



áfach, éiríonn linn caidrimh láidir taidhleoireachta agus polaitíochta a chothú le tíortha a bhfuil 

an dearcadh céanna acu.  

Ar aon nós, ná bímis dall ar an bpictiúr níos leithne agus níos dorchaí den scéal seo, agus dar 

liom tá an t-olc in ann fás go rábach nuair nach ndéanann daoine maithe faic agus sílim go 

bhfuil mo choincheap le feiceáil i láthair na huaire leis na cogaí timpeall orainn is baolach. 

Cáineadh ár seasamh neodrach go mion minic le déanaí mar cheapadh go bhfuil sé thar a 

bheith neamheiticiúil agus ina theannta sin gan scrupall. Níl le déanamh ach sracfhéachaint a 

thabhairt ar shampla mhuintir na hÚcráine a fágadh faoi sceimhle ag ionradh na Rúise chun é 

sin a thuiscint i gceart. Is trua an scéal é nach bhfuilimid in ann tarrac le chéile lenár míleata 

chun dul i ngleic leis an déachtóir gan náire darb ainm Putin. Nach minic go leor atá an 

seanfhocal ‘druid le fear brúine agus gheobhaidh tú síocháin’ cloiste agaibh?.  

 

Áfach, mar is eol daoibh is dócha, tá seasamh polaitiúil glactha againn maidir leis an gcogadh 

san Úcráin i gcoinne na Rúise. Murar leor sin, bhí scéalta scanrúla sna meáin le tamall anuas faoi 

bháid mhíleata na Rúise ag dul isteach i bhfarraigí na hÉireann. Is léir don dall nach bhfuil cumas 

míleata láidir go leor againn sa tír seo chun sinn féin a chosaint ó bhagairtí cosúil leis seo, agus 

ba chuma sa tsioc le leithéidí Putin go bhfuilimid in ainm is a bheith ‘neodrach’ má chineann sé 

gur mhian leis ionradh a dhéanamh ar an tír seo. Níl de rogha againn ár súile a dhúnadh ar na 

firicí loma seo a thuilleadh. Tá sé thar am dúinn comhrá aibí a bheith againn faoinár gcumas 

sinn féin a chosaint ar bhagairt ón iasacht, agus cinnidh dheacra a dhéanamh dá réir. Tríd is tríd, 

tá eagraíochtaí ar fáil dúinn, cur i gcás ECAT (NATO),  má chuirimid deireadh lenár stádas na 

neodrachta agus thabharfadh sé cosaint níos cumhachtaí. Mar fhocal scoir, dá dhorcha oíche 

gan solas ná ré is duibhe fós aineolas i ngile an lae. Is mairg don té a thugann droim don 

fhírinne. 

 

Samplaí den Phrionsabail Frith-Choimhthíocha 

Dar liomsa áfach, nílimid seasmhach lenár stádas neodrach in aon chor. Cuir i gcás, le linn an 

Chogaidh Fhuar bhí an rialtas ag tabhairt eolais faoi cheilt do Rialtas na Stát Aontaithe. 

Nochtadh an fhírinne seo i dhá mhíle is a seacht. Ina theannta sin , níos déanaí ná an rud 

thuasluite, i dhá mhíle is a hocht déag, ruaigh Rialtas na hÉireann taidhleoir ón Rúis as an tír 

mar thoradh ar an nimhiú ar Sergei and Yulia Skripal i Sasana.  

 

Ar sheas ár stadas míleata go maith linn go cúig bliana is ceithre scór anuas? Níoc chuir sé bac 

ar bith linn labhairt go neamhbhalbh i gcoinne an oilc? Ar fud na cruinne, breathnaítear orainn 

mar thír mhacánta. Mar a deirtear “is cumhachtaí an peann ná an claíomh”. Caithfimid leanúint 

ar aghaidh ag labhairt i gcoinne an oilc, caithfimid leanúint ar aghaidh absalóidí morálta a chur 

chun cinn agus caithfimid leanúint ar aghaidh a bheith neodracht lenár míleata ach i gcónaí gan 

bheith neodrach ó thaobh moráltachta.  



A dhaoine uaisle sin deireadh le mo chuid cainte inniu. Tá súil agam gur thug mé ábhar 

machnaimh daoibh. Ar an iomlán, ní dubh ar fad nó geal ar fad ar gach scéal ach an oiread agus 

tugann neodracht na hÉireann síocháin dúinn lá i ndiaidh lae ach é sin ráite, ‘sé an coinsias gan 

smear an síocháin is fearr i m’thuairimse.  

 

 


